
 GOUVÈNÈ HOCHUL ANONSE 5.47 MILYON DOLA SIBVANSYON FONDASYON 
RALPH C. WILSON JR. POU AMEYORE CHEMEN NAN PAK ETA NAN REJYON 

LWÈS ETA NEW YORK  
  

Sibvansyon an ap favorize 22.8 milyon dola nan envestisman total  
  

Sibvansyon NYPA sipòte plan santye konplè ki pral pi byen konekte Artpark ak 
Vilaj Lewiston  

  
Yo pral pwolonje santye Pak Eta Allegany ak Genesee Valley Greenway  

  
  

Gouvènè Kathy Hochul te anonse jodi a 5.47 milyon dola nan sibvansyon nan men 
Fondasyon Ralph C. Wilson, Jr. pou sipòte amelyorasyon nan santye nan twa Pak Eta 
nan Rejyon Lwès New York. Sibvansyon yo pral ogmante envestisman total 22.8 milyon 
dola total - ki gen ladan 8 milyon dola Otorite Enèji New York (New York Power 
Authority, NYPA) ak Biwo Pak, Lwazi ak Prezèvasyon Istorik (Office of Parks, 
Recreation and Historic Preservation) la - epi fè amelyorasyon enpòtan nan Pak Eta 
Artpark la nan Konte Niagara; etann Santye pou Itilizasyon Miltip Zòn Quaker nan Pak 
Eta Allegany Konte Cattaraugus; epi amelyore Pak Eta Genesee Valley Greenway nan 
Konte Allegany.  
  
"Nan Jounen Latè a, nou fyè pou nou anonse gwo finansman sa a ki pral kontinye efò 
nou pou agrandi santye yo ak amelyore koneksyon kominotè yo nan Rejyon Lwès New 
York", Gouvènè Hochul te deklare. "Nou rekonesan pou angajman Fondasyon Ralph 
C. Wilson Jr. pou sante ak byennèt kominote nou yo, epi sibvansyon sa a pral ede elaji 
aksè ak lwazi ki an sekirite ak an sante, epi ranfòse endistri touris la ak ekonomi an nan 
tout rejyon an."  
  
Santye Konektè Pak Eta Artpark  
Fondasyon Ralph C. Wilson, Jr. a te kreye apre lanmò Wilson an 2014, ansyen 
pwopriyetè Buffalo Bills ak yon ko-fondatè Lig foutbòl Ameriken (American Football 
League) an, ansanm ak Biwo Pak, Rekreyasyon ak Konsèvasyon Istorik Eta New York 
(State Parks) ak Otorite Enèji New (NYPA) pral finanse yon pwojè santye konplè ki 
evalye a 9 milyon dola nan Pak Eta Artpark. Lè yo fini, pak la pral pi byen konekte ak 
Vilaj Lewiston ak santye ki egziste nan rejyon Lower Niagara River.  
  



Chak antite pral bay 3 milyon dola pou etabli yon seri santye fòmèl ki konekte Shoreline 
Trail (Santye Litoral) la ak sistèm santye Lower Niagara River a ki konekte soti nan Vilaj 
Lewiston nan nò rive nan Fort Niagara ak nan direksyon lwès.  
  
Eleman pwojè Artpark la enkli:  
  

• Enstale pòtay nan antre Portage ak 4th Street nan pak la pou kreye yon sans 
arive ki pi apwopriye epi ede ak sikilasyon an;  

• Amelyore siyati "Redbrick Path" ki pase nan pak la;  
• Kreye yon santye an pant ki konekte Shoreline Trail la ak zòn pakin ki bay nan 

nò Artpark la. Sa a gen ladann yon eskalad dirèk ki pral kreye yon aktivite alpinis 
avantiryez nan paviyon eskanpman an;  

• Transfòme pakin 4th Street ki egziste deja an yon zòn pakin dirab ak espas pou 
itilizasyon miltip;  

• Amelyore sistèm santye Artpark Gorge la ki gen ladann yon pon pou pyeton pou 
travèse ravin.  

  
Pwojè Artpark yo vini kòm yon plan pou elaji rezo Santye Lower Niagara River a an 
prepare pou yo pibliye li prentan sa a. Rapò a, ki te finanse tou pa Ralph C. Wilson, Jr. 
Foundation, te devlope pa Niagara River Greenway Commission ki te dirije travayla pou 
jwenn fason pou kreye koneksyon ki pi an sekirite, andeyò wout yo nan nò nan 
direksyon Sit Istorik Eta Old Fort Niagara, nan sid nan Niagara Falls, ak nan direksyon 
lwès nan Vilaj Lewiston.  
  
Travay sou santye Artpark yo pral kòmanse an janvye 2023 epi yo pral fini nan otòn 
2023.  
  
Santye pou Itilizasyon Miltip Zòn Quaker nan Pak Eta Allegany  
Wilson Foundation ap bay yon sibvansyon 1.22 milyon dola pou yon pwojè 6.5 milyon 
dola pou konstwi yon ekstansyon 6 km nan Santye pou Itilizasyon Miltip Zòn Quaker 
nan Pak Eta Allegany. Premye seksyon 2.5 km nan santye an te ouvè nan otòn 2020 
epi li bay yon altènatif pou vwayaj pyeton ak bisiklèt sou otowout ASP Route 3 ki okipe 
anpil la. Santye ki pave ak asfalt la konekte destinasyon atravè Zòn Quaker a, ki gen 
ladan zòn kan, santye randone, ak zòn lwazi, elaji soti nan Santye Taft Cabin lan rive 
nan Magazen Jeneral/biwo Lokasyon Quaker a.  
  
Faz 2 nan Santye pou Itilizasyon Miltip Zòn Quaker pral pwolonje santye a yon lòt 6 km 
nan direksyon lwès, soti nan Magazen Jneral Quaker rive nan Quaker Lake Beach. 
Santye 10 pye lajè sa a pral genyen uit pon pou pyeton ak yon pwomnad eleve ki 
travèse yon marekaj. Menm jan ak premye seksyon santye an, li pral travèse nan 
rakbwa, atravè rivyè ak lòt karakteristik natirèl yo, konekte ak pwen depa santye a ak 
ekipman pak yo sou wout la ki rive nan plaj pou benyen an.  
  



Pwojè a ap sipòte tou pa 2 milyon dola nan fon kapital pou Pak Eta yo ansanm ak 
Pwogram Altènatif pou Transpò federal la ak Fon Konsèvasyon pou Tè & Dlo; 
Konstriksyon an te kòmanse nan mwa mas 2022.  
  
Pon Pak Eta Genesee Valley Greenway nan Konte Allegany  
Wilson Foundation te akòde 1.25 milyon dola pou pwojè "Pon Pak Eta Genesee Valley 
Greenway nan Konte Allegany" (Genesee Valley Greenway Bridges of Allegany 
County) 6.25 milyon dola a, ki ta kreye 36 km chemen kontinyèl sou Pak Eta Genesee 
Valley Greenway la. Pwojè a gen ladan konstriksyon twa nouvo pon 155 pye ak yon 
pon 20 pye, ansanm ak repavaj selektif pou founi yon wout kontinyèl. Pwojè a pral 
elimine detou nan wout 19 ki chaje a ak konekte sèt kominote riral ki gen ladan 
Portageville, Rossburg, Fillmore, Houghton, Caneadea, Oramel, ak Belfast. Pak Eta ap 
travay pou jwenn plis finansman pou pwojè ki ta kòmanse an 2024.  
  
Komisè Pak Eta New York la, Erik Kulleseid, te deklare, "Pwojè enteresan sa yo pral 
ede nou kontinye konekte pak nou yo ak kominote yo, fè pak nou yo vin pi an sekirite ak 
pi akeyan pou siklis ak pyeton yo, epi amelyore aksè ak opòtinite lwazi pandan tout ane 
a. Mwen rekonesan anvè Ralph C. Wilson Foundation pou angajman kontinyèl yo pou 
kreye yon sistèm santye kowesif nan Lwès New York."  
  
John R. Koelmel, ki se Prezidan Otorite Enèji New York la, te deklare, "NYPA te 
yon gwo sipòtè Artpark pandan plizyè ane e li kontan kontribye nan pwojè 
amelyorasyon santye Artpark la. Efò kolaborasyon sa yo pral ede elaji vizyon Artpark la 
pandan y ap konplete konsantrasyon Komisyon Niagara River Greenway la sou eritaj 
inik natirèl, kiltirèl, lwazi, ak panoramik Koridò Niagara Gorge la. Lè yo kreye koneksyon 
ant moniman enpòtan zòn nan, santye yo pral ede kreye opòtinite ekonomik pou rejyon 
an, epi asire plas Artpark kòm yon destinasyon rejyonal pou kilti vivan."  
  
Direktè Inisyativ Pak & Santye pou Fondasyon Ralph C. Wilson Jr., JJ Tighe, te 
deklare, "Sibvansyon sa a kontinye bati sou angajman Fondasyon an pran pou santye 
nan Rejyon Lwès New York. Twa pwojè sa yo atravè rejyon an se egzanp ekselan 
patenarya travay pou kreye yon sistèm santye rejyonal ki pi solid, konekte kominote yo 
ak amelyore kalite lavi rezidan yo."  
  
Konsènan Ralph C. Wilson, Jr. Foundation  
Ralph C. Wilson, Jr. Foundation se yon òganizasyon ki bay sibvansyon ki dedye 
prensipalman pou envestisman dirab nan kalite lavi moun Sidès Michigan ak Lwès New 
York. De zòn sa yo reflete devouman Ralph C. Wilson, Jr. pou vil natal li Detroit ak zòn 
metwopolitèn Buffalo, ki se lakay ekip li renmen anpil ki se Buffalo Bills NFL. Anvan li te 
mouri an 2014, Mesye Wilson te prevwa yon pati enpòtan nan byen li yo ta itilize pou 
kontinye yon jenewozite espri ki dire tout lavi nan finanse Fondasyon an ki pote non li. 
Baze nan Detroit, Fondasyon an te kòmanse ak yon kapasite sibvansyon 1.2 milya dola 
sou yon peryòd 20 ane, k ap ekspire 8 janvye 2035. Estrikti sa a konsan avèk dezi 
Mesye Wilson pou enpak Fondasyon an vin imedya, sibstansyèl, mezirab, epi sipèvize 
pa moun ki te konnen li pi byen. Pou plis enfòmasyon vizite www.rcwjrf.org.  
  

https://gcc02.safelinks.protection.outlook.com/?url=http%3A%2F%2Fwww.rcwjrf.org%2F&data=05%7C01%7CRicardo.Pelaez%40otda.ny.gov%7C7064e7c893884b5d9fad08da247e12af%7Cf46cb8ea79004d108ceb80e8c1c81ee7%7C0%7C0%7C637862421143478780%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=dIqlZzR4EwYfs%2BJzh0pg4BnxoTwOCxnZ%2BH9hnY27eSE%3D&reserved=0


Enfòmasyon sou Pak Eta New York  
Biwo Pak, Rekreyasyon ak Prezèvasyon Istorik Eta New York (New York State Office of 
Parks, Recreation and Historic Preservation) la sipèvize plis pase 250 pak endividyèl, 
sit istorik, santye rekreyatif, ak lansman bato, ke yon kantite rekò 78 milyon moun te 
vizite. Pou plis enfòmasyon sou nenpòt nan zòn lwazi sa yo, vizite www.parks.ny.gov, 

telechaje aplikasyon mobil NY State Parks Explorer la gratis oswa rele nan 

518.474.0456. Epitou, konekte avèk nou sou Facebook, Instagram ak Twitter.  
  
Enfòmasyon sou NYPA  
NYPA, ki se pi gwo òganizasyon elektrik piblik eta a ki nan nasyon an, ap jere 16 
etablisman ki ap jenere elektrisite ak plis pase 2,253 kilomèt sikwi liy transmisyon yo. 
Plis pase 70 pousan nan elektrisite NYPA pwodwi a se enèji idwo-elektrik renouvlab ki 
pwòp. NYPA pa itilize lajan taks oswa kredi Eta. Li finanse operasyon li yo apati 
obligasyon yo vann ak revni li resevwa an gran pati atravè elektrisite yo vann. Pou w 
jwenn plis enfòmasyon vizite www.nypa.gov epi swiv nou 
sou Twitter @NYPAenergy, Facebook, Instagram, Tumblr ak LinkedIn.  

